
gakArAdi Gorakshasahasranamastotram

ગકારાદિશ્રીગોરક્ષસહસ્રનામસ્તોત્રમ્

શ્રીનાથાય નમો ગુરવે
દેયા દ્વો મઙ્ગલાનાં  ભુવિ તતિમનિશં યસ્ય દૃક્પાતમાત્ર
પ્રાદુર્ભૂતપ્રભાવા દ્રચયતિ ભુવનં વિશ્વયોનિઃ સમગ્રમ્ ।
ક્ષોણીભારં વિધત્તે શિરસિ ફણિપત્તિઃ શમ્ભુરતિ પ્રપઞ્ચં
સોઽયં શ્રીઆદિનાથઃ સુરનિકરશિરોરત્નનીરાજિતાઙ્ઘ્રિઃ  ॥ ૧॥
અહો ! નમઃ શ્રીયુતપાદપદ્મં મત્સ્યેન્દ્રનાથસ્ય મનોજ્ઞમૂર્તેઃ ।
સાપત્ન્યભાવં પ્રવિહાય યત્ર ચક્રે નિવાસં કમલા ચ ગીશ્ચ ॥ ૨॥
યશ્ચાદૌ પદ્મયોનિર્વિસૃજતિ   નિખિલં સ્વસ્વકર્માનુકૂલં
યશ્ચાન્તે રુદ્રનામા પ્રલય ઇવ જનં મોહલીનં કરોતિ ।
યઃ સ્થાને વિષ્ણુદેહસ્ત્રિજગદવનકૃત્ સિદ્ધયોગાત્મકોઽસૌ
ગોરક્ષો વાઞ્છિતાનાં તતિમનવરતં વઃ પ્રદેયાત્ ત્રિમૂર્તિઃ   ॥ ૩॥
અથ સહસ્રનામસ્તોત્રમ્ ॥
ગોરક્ષાનિપુણો ગુહ્યો ગોભારાર્તિનિષૂદનઃ   ।
ગીર્વાણાદારાતિવિદ્રાવી ગોપદાનુગતિર્ગુણી ॥ ૪॥
ગોભાસ્વાન્ ગણ્ડમુદ્રશ્ચ ગુણવદ્ વ્યૂહમાનદઃ ।
ગોવૃત્તિદશ્ચ ગોરાજો ગોલોકાવાસિપૂજિતઃ ॥ ૫॥
ગુહ્યકપ્રેતક્રવ્યાદશાકિની ગ્રહભઞ્જકઃ ।
ગતોપસર્ગો ગ્રન્થજ્ઞો ગૌરભૂતિવિભૂષિતઃ ॥ ૬॥
ગોરાઙ્ગો  ગણ્ડમુદ્રાસ્યો ગૌતમીનાથ એવ ચ ।
ગન્ધાત્મા ગૌતમત્રાતા ગુરુતત્ત્વાર્થપારભૃત્ ॥ ૭॥
ગોરણ્ણાથોં ગવાંનાથો ગોમાન્ ગોબ્રહ્મપાલકઃ ।
ગતક્રૂરો ગભીરાત્મા ગભસ્તિશતચક્રભૃત્ ॥ ૮॥

ગણપો ગણનાથશ્ચ ગણસ્વામી ગિરિપ્રિયઃ ।
ગુરુદયો ગુરુપ્રાર્ચ્યો ગુરુદેવો ગવેષકઃ ॥ ૯॥
ગગનો ગતિમાન્ ગૌરતેજા ગમ્ભીરશુદ્ધભૂઃ ।
ગતપાપ્મા ચ ગ્રન્થાગ્ર્યો ગ્રામવાસિજનાર્થદઃ ॥ ૧૦॥
ગુરુભર્ગો ગતવ્યગ્રો ગ્રહપીડાદિઘસ્મરઃ ।
ગ્રામરક્ષણસન્દક્ષા ગર્વકક્ષહુતાશનઃ ॥ ૧૧॥
ગર્મુદદ્ભુતરૂપાઢ્યો ગાન્ધર્વીભીભયાત્મકઃ ।
ગીર્વાણેતરગોત્રઘ્નો ગણેશાશેષદર્પહા ॥ ૧૨॥
ગીર્વાણગણદુર્દર્શો ગોબ્રહ્મભયભઞ્જનઃ ।
ગતક્ષોભો ગ્રન્થનેતા ગૂઢકાલયમાન્તક ॥ ૧૩॥
ગ્રસ્તાસાધ્યમહારોગો ગુણવન્મહદર્થદઃ ।
ગુરુધર્માગ્રગણ્યાત્મા ગ્રહપીડાદિમર્દકઃ ॥ ૧૪॥
ગુણાકારો ગુણાન્તઃસ્થો ગુણત્રયનિષેધકૃત્ ।
ગોકોટિ ગ્રોગ્રહેશાનો ગ્રસ્તમાયો ગદપ્રિયઃ ॥ ૧૫॥
ગુણ્યાક્ષરો ગવિષ્ઠશ્ચ ગ્લાનિહા ગ્લાનિવારકઃ ।
ગુહાશાપૂરકો ગણ્યો ગોપતાપનિરાકરઃ ॥ ૧૬॥
ગઙ્ગાધરેષ્ટમન્ત્રાત્મા  ગુહાગૂઢો ગતભ્રમઃ ।
ગોપકો ગતસર્વાધિર્ગતિજ્યેષ્ઠો ગુહાક્ષરઃ ॥ ૧૭॥
ગતભાવો ગતાભાવો ગતાવિદ્યો ગુણાગ્રહઃ ।
ગુહાધ્યેયો ગુહાજ્ઞેયો ગાઢાઙ્ગો  ગૂઢવિગ્રહઃ ॥ ૧૮॥
ગ્લાસ્નુતાપાપહર્તો ચ ગઙ્ગાધરપરેશ્વરઃ  ।
ગુરુર્જિતપ્રિયાકારો   ગ્લાનમ્લાનિનિષૂદકઃ ॥ ૧૯॥
ગભસ્તિ ગર્વસંહર્તા ગોકશ્મલનિરાસકૃત્ ।
ગાતૃગીતો ગુણાગારો ગુહાશાયી ગણાગ્રણીઃ ॥ ૨૦॥
ગુહાકમલમાર્તણ્ડો ગૌણદુસ્સહભાવનઃ ।
ગ્રન્થસંશયસંહર્તા ગુરુમત્સ્યેન્દ્રશિક્ષિતઃ ॥ ૨૧॥
ગુણાગ્રણ્યોઽથ ગન્ધેષ્ટો ગિરિનારનિજાસનઃ ।
ગણકપ્રવણાગ્રણ્યો ગદાધરભયાપહા ॥ ૨૨॥

ગીર્વાણદુસ્સહદ્યોતો ગભીરો ગતિરોચનઃ ।
ગભસ્તિકોટિસત્તેજા ગન્ધવાહાદિકપ્લવઃ ॥ ૨૩॥
ગુરુક્રમો ગણાધીશો ગૌરસ્યો ગુણભૂષિતઃ ।
ગણપ્રાજ્ઞો ગણશ્લાઘ્યો ગણસંવિદ્ગણાગ્ર્યભૂઃ ॥ ૨૪॥
ગુણાતીતોઽથ ગુણભૃદ્ ગુણતત્ત્વાર્થવિદ્વિભુઃ ।
ગુણસ્ત્રષ્ટા ગણેશશ્ચ ગણદેવવરપ્રદઃ ॥ ૨૫॥
ગ્રન્થારમ્ભશ્ચ ગ્રન્થાન્તો ગ્રન્થકૃદ્ ગ્રન્થપારદૃક્ ।
ગન્તવ્યો ગ્રન્થપારીણો ગ્રન્થાન્તર્યામિગુમ્ફકઃ ॥ ૨૬॥
ગતપાણિર્ગતાઙ્ઘ્રિશ્ચ  ગ્રહોતા ગતિસર્વભૃત્ ।
ગુપ્તચક્ષુર્ગુણાલોકો ગ્રન્થદ્રષ્ટા ગુણશ્રુતિઃ ॥ ૨૭॥
ગુરુસંસારદુઃખઘ્નો ગૌરભાસ્વત્સુશોમનઃ ।
ગૌરલક્ષણસંલક્ષ્યો ગુરુદ્રોહિબહિષ્કરઃ ॥ ૨૮॥
ગુણાચ્છેદ્યવપુર્ગમ્યો ગુણમાહાત્મ્યવેદિતઃ ।
ગૌરભૂર્ગૌરિમુદ્રશ્ચ ગલવ્યાલોપવીતકઃ ॥ ૨૯॥
ગોમતીતીરતાપઘ્નો ગુર્વીચ્છાદો ગવેષકૃત્ ।
ગૌતમાપત્તિહર્તા ચ ગોમતીપદપાવનઃ ॥ ૩૦॥
ગૌઘૃષ્ણિર્ગુરુજ્ઞાતો ગૌરજ્ઞાનોપદેશકઃ ।
ગોમદ્વાસિજનાનન્દો ગુરુવિજ્ઞાનસંસ્કૃતઃ ॥ ૩૧॥
ગવામ્ભર્તાર્થ ગોનાથો ગોપનાથેનનાથિતઃ ।
ગોષ્ઠપ્રિયો ગવાધારો ગોધુગ્ ગોગુબ્ ગુહાદરઃ ॥ ૩૨॥
ગોત્રભિત્પૂજિતાઙ્ઘ્રિશ્ચ  ગૌતમાશ્રમખેદહૃત ।
ગોમન્નાથો ગુણાભેદ્યો હાવાસી ગ્રહાગ્રહઃ ॥ ૩૩॥
ગ્રન્થાદ્યો ગ્રન્થભાષાર્થો ગ્રન્થસારાર્થવિદ્વરઃ ।
ગુહાકઞ્જાશયો ગોદૃગ્ ગ્રન્થસિદ્ધાન્તશાશ્વતઃ ॥ ૩૪॥
ગૌરહૃત્કઞ્જાસંવાસી ગાયકેષ્ટફલાર્થદઃ ।
ગન્ધર્વપાલિવર્ષિષ્ઠો   ગુણાનન્તવિલાસયુક્ ॥ ૩૫॥
ગન્ધાનુલિપ્તદિવ્યાઙ્ગો  ગુણનાથો ગુણિપ્રિયઃ ।

ગિરીશાર્ચિતપાદાબ્જો   ગોસર્પિઃપાનચઞ્ચલઃ   ॥ ૩૬॥
ગઙ્ગાવીચિવિધૌતોત્ત  માતઙ્ગશ્ચ  ગતવિજ્વરઃ ।
ગન્ધર્વવેદસમ્પન્નો ગુણરક્ષો ગણૈકદૃક્ ॥ ૩૭॥
ગુણગ્રામો ગુણારામો ગાનનાથો ગણાક્ષયઃ ।
ગુરુશાસ્ત્રાર્થનૈપુણ્યો ગુણોત્તીર્ણો ગદાગ્રણીઃ ॥ ૩૮॥
ગુરુસન્દેહસઞ્છેત્તા ગુહ્યયોગપ્રદીપકઃ ।
ગુહ્યાર્કો ગુરુનાથશ્ચ ગોત્રકેતુર્ગતક્લમઃ ॥ ૩૯॥
ગીતાગીતવિશેષજ્ઞો ગોકષ્ટશતશાતકઃ ।
ગોચરો ગ્રન્થવિધ્નઘ્નો ગર્વમાનવિભઞ્જનઃ ॥ ૪૦॥
ગવીશો ગૌરભૂર્ગોમી ગર્ભસ્થપરિપાલકઃ ।
ગોકાલશેશ્સમ્પાયી ગોપીયૂષસુખાસનઃ ॥ ૪૧॥
ગિર્યરણ્યાશ્રમસ્થાયી ગોકોટિપાયસાદનઃ ।
ગર્ગશાસ્ત્રપ્રવીણાત્મા ગર્ગશાસ્ત્રાર્થસિદ્ધદિઃ ॥ ૪૨॥
ગરીયાન્ ગુણસમ્પન્નો ગૃહિસન્તાપમોચનઃ ।
ગર્ભત્રાતા ચ ગૃષ્ટીશો ગોગૃષ્ટિગણપાલકઃ ॥ ૪૩॥
ગિરિનારગુહાવાસી ગીર્વાણાગમસર્વવિત્ ।
ગોષ્ઠપ્રિયો ગીતાશાનો ગજાશ્વાન્તવિભૂતિદઃ ॥ ૪૪॥
ગવેન્દ્રો ગાનસંવેદ્યો ગીર્વાણગણસંસ્તુતઃ ।
ગઙ્ગાતીરપ્રિયાવાસો  ગન્ધાકૃષ્ટમધુવ્રતઃ ॥ ૪૫॥
ગૌરયોગપ્રસન્નાત્મા ગણાનીકશુભાવહઃ ।
ગલશોભિબૃહન્નોદો ગુમ્ફપ્રણયપણ્ડિતઃ ॥ ૪૬॥
ગૂઢોઽત્મા? ગણકાગ્રણ્યો ગિરિરૈવતવાસકૃત્ ।
ગિરિરૈવતતાપઘ્નો ગિરિરૈવતપાલકઃ ॥ ૪૭॥
ગિર્યર્બુદશિરઃસ્થાયી ગિર્યર્બુદસદાચરઃ ।
ગિર્યર્બુદશિરઃસ્થાતા ગિર્યર્બુદસુખાસનઃ ॥ ૪૮॥
ગુજારિશતવિક્રાન્તો કીતકીર્તિર્ગુરુદ્યુતિઃ   ।
ગુહાર્થદો ગુહસ્વામી ગવીશો ગોભયાપહઃ ॥ ૪૯॥

ગુણ્યાલયો ગુરુશ્રેયાન્ ગુરુહત્યાવિમોચનઃ ।
ગુણોત્કર્ષો ગુણાધ્યક્ષો ગુણ્યેતરનિષેધકૃત્ ॥ ૫૦॥
ગ્રન્થનિર્માણચાતુર્યો ગુહાવ્યાપી ગતશ્રમઃ ।
ગ્રન્થાથવૃદ્ધિકૃદ્ ગોભૃદ્ ગૌરવામયધગ્ ગુરુઃ ॥ ૫૧॥
ગ્રન્થરૂઢાર્થસર્વજ્ઞો ગૂઢયોગાર્થકુઞ્ચિભૃદ્  ।
ગૂઢનામા ગતિશ્રેષ્ઠો ગોસ્વામી ગોભયાપહા ॥ ૫૨॥
ગૂઢવર્ણસમામ્નાયો ગ્રન્થસન્દર્ભભાવવિત્ ।
ગોધીરો ગહનો ગોમી ગોત્રાભારનિરાકરઃ ॥ ૫૩॥
ગુરુપુત્રેષ્ટસંયોક્તા ગૌરવિદ્યો ગ્રહાગ્રણીઃ ।
ગુણાચિન્ત્યો ગુણાનન્તો ગુણચિન્મયલક્ષણઃ ॥ ૫૪॥
ગુરુપમાદિસન્નાથો ગુરુગોરક્ષસંજ્ઞિતઃ ।
ગોત્રભિદ્ભયવિદ્રાવી ગૌરયોગસુધાનિધિઃ ॥ ૫૫॥
ગતરોગો ગવામીશો ગુણવદ્ગણપૂજિત ।
ગુણભૂર્ગાનનૈપુણ્યો ગ્રન્થભૂર્ગોવિદાઙ્ગતિઃ  ॥ ૫૬॥
ગુણચ્છાદ્મા ચ ગ્રન્થેષ્ટો ગ્રન્થાધારો ગતિશ્રિતઃ ।
ગ્રન્થવન્માનદો ગોપ્યો ગુણનેત્રસમુજ્જ્વલઃ ॥ ૫૭॥
ગુપ્તવસ્તુર્ગણેષાનો ગુણાન્તર્ભૂતચિન્મયઃ ।
ગણરાજો ગણસ્નેહો ગુરુદેવપુરાતનઃ ॥ ૫૮॥
ગૃહિતો ગુણવાન્ ગોપો ગુરુધામા ગુરુત્તમઃ ।
ગુણવિચ્છિષ્યશન્દાયી ગોત્રભિત્ પ્રાણવલ્લભઃ ॥ ૫૯॥
ગુરુયોગાસનસ્થાતા ગુરુભાવવિભાષણઃ ।
ગીતનાદપ્રસન્નાત્મા ગીતલીલો ગુરુક્રમઃ ॥ ૬૦॥
ગુરુશ્રીર્ગુપ્તધામા ચ ગ્રથિતો ગુહ્યયોગભૂઃ ।
ગુરુવ્યવસિતોત્કૃષ્ટબુદ્ધિયોગપ્રદાયકઃ ॥ ૬૧॥
ગ્રન્થાદ્દીપોઽથ ગુણધૃગ્ ગુણકૃદ ગુણહૃદ્ ગુહઃ ।
ગુણાવિર્ભૂતબ્રહ્માણ્ડો ગુણમન્યો ગુણોર્જિતઃ   ॥ ૬૨॥
ગ્રન્થકૃદીષ્ટશન્દાતા ગુરુપાશાપહો ગતિઃ ।
ગૌરસત્યાવ્યયાનન્તો ગુરુબ્રહ્માદ્વિતીયકઃ ॥ ૬૩॥

ગૌરઘૃષ્ણિપ્રભાદીપ્તો ગોત્રવૃન્દભયાપહઃ ।
ગોત્રાગોત્રપ્રભુર્ગોત્રવરો ગન્ધી ગતાશયઃ ॥ ૬૪॥
ગૂઢવેદાર્થસંવેદ્યો ગૂઢોપનિષદવ્યયઃ ।
ગુરુમત્સ્યમહેશાનો ગુરુમત્સ્યેન્દ્રનન્દનઃ ॥ ૬૫॥
ગમ્યાર્થો ગૌરગન્ધાપ્તો ગન્ધર્વાનીકનાયકઃ ।
ગીણિર્ચિતપાદાબ્જો   ગીર્વાણાનાકનન્દન ॥ ૬૬॥
ગુડાકેશગતિર્ગન્ધોત્કૃષ્ટો ગન્ધર્વરાજભાઃ ।
ગુડકેશસમારાધ્યો ગન્ધર્વવરવીજિતઃ ॥ ૬૭॥
ગિરિત્રો ગૌશ્ચ ગીસ્ત્રાતા ગિરિત્રાભીષ્ટદાયકઃ ।
ગૃહીતગુણગો ગાથી ગર્ભગુબ્ ગેયકૃન્મુદઃ ॥ ૬૮॥
ગુણાહિતકુલત્રાસો ગણાધારો ગણૈકપાત્ ।
ગમ્ભીરાપ્રાકૃતજ્યોતિર્ગમ્ભીરાસ્યો ગવાદૃતિઃ ॥ ૬૯॥
ગમ્ભીરનિમ્નનાભિશ્ચ ગમ્ભીરજલદધ્વનિઃ ।
ગતજન્મજરામૃત્યુર્ગન્ધર્વત્કઞ્જમુણ્મુખઃ ॥ ૭૦॥
ગમ્ભીરાનન્તશુદ્ધાત્મા ગર્ભાવાસવિનાશકૃત્ ।
ગમ્ભીરપદવિન્યાસો ગીર્વાણભયનાશકઃ ॥ ૭૧॥
ગોપેશોઽથ ગૃહસ્વામી ગોગોપનપરાયણઃ ।
ગજાજિનપરિશ્લિષ્ટો ગોપથાનુ પ્રવર્તકઃ ॥ ૭૨॥
ગજાર્યજિનસંવીતો ગૌરયોગવિદાંવરઃ ।
ગુરુસિદ્ધો ગુહાગારો ગૃહી ગ્રામપુરાદિપાઃ ॥ ૭૩॥
ગભસ્તિકર્ણમુદ્રાસ્યો ગુર્વનુજ્ઞાપ્રપાલકઃ ।
ગુરુદૈત્યકુલોચ્છેત્તા ગૌરવ ગ્ર્યોહિ ગોશિવઃ ॥ ૭૪॥
ગર્તાર્તિર્ગતસંસારો   ગતદર્પો ગતજ્વરઃ ।
ગતાહઙ્કારવૈચિત્યો ગતસઙ્કલ્પકલ્પનઃ ॥ ૭૫॥
ગન્ધર્વારાધિતાઙ્ઘ્યબ્જયુગ્મશ્ચૈવ  ગિરીશ્વરઃ ।
ગ્રન્થવાન્ ગ્રન્થવક્તા ચ ગ્રન્થકૃદ્વૃન્દવન્દિતઃ  ॥ ૭૬॥
ગીર્જન્મા ગૂઢવિચ્છોષ્ઠો ગુરુવાત્સલ્યધૃગ્ ગતિઃ ।

ગુરુભીતિપ્રમર્દી ચ ગુર્વર્તિવૃન્દભેદકઃ   ॥ ૭૭॥
ગૂહો ગૂઢતમો ગુપ્તો ગીષ્પતિર્ગીતિનાયકઃ ।
ગમ્ભીરીગન્ધસંલ્લુબ્ધો ગ્રન્થલોલાલ્યલઙ્કૃતઃ ॥ ૭૮॥
ગોપો ગોપ્યતરો ગૃહ્યો ગુણ્યશ‍ૃઙ્ગિનિનાદભૃતઃ  ।
ગુપ્તાગુપ્તો ગ્રન્થબલો ગ્રન્થાર્થપ્રતિપાદિતઃ ॥ ૭૯॥
ગણકપ્રીતિકૃદ્ ગર્ગદેવો ગર્ગાદિસત્કૃતઃ ।
ગોરક્ષગણકાગ્રાણ્યો ગોરક્ષાવલિકૃત્તમઃ ॥ ૮૦॥
ગ્રન્થપારાયણપ્રાપ્યો ગુહ્યગ્રન્થાર્થદીપકઃ ।
ગૌરયોગાર્થતત્ત્વજ્ઞો ગુરુવેદનિરૂપિતઃ ॥ ૮૧॥
ગણરાડર્ચિતો   નિત્યં ગોવિન્દાર્યસમૃતિપદઃ ।
ગોવિન્દેષ્ટપ્રિયાદાતા ગૌરાપારપરાક્રમઃ ॥ ૮૨॥
ગોવિન્દાત્મા ચ ગમ્ભીરો ગીઃપ્રિયઙ્કર એવ ચ ।
ગૂઢજત્રુર્ગ્રસ્તશોકો ગુણગણ્યો ગુણલકઃ ॥ ૮૩॥
ગ્રન્થપ્રયોજકો ગૌરમર્યાદો ગ્રન્થકેતનઃ ।
ગ્રન્થાર્થદ્યોતકો ગોદો ગ્રન્થસિદ્ધાન્તભાસ્કરઃ ॥ ૮૪॥
ગાયકપ્રવરપ્રેષ્ઠો ગાયકેષ્ટાર્થદાયકઃ ।
ગાયકવાદકાનર્તકાર્યકાનન્દમુક્તિદઃ ॥ ૮૫॥
ગોઙ્કારબીજસંશ્લિષ્ટો ગુહ્યસોઽહંશિવાત્મકઃ ।
ગુરુશિષ્યાર્થિતાર્થજ્ઞો   ગૌરહંસો ગુણાવૃતઃ ॥। ૮૬॥
ગન્ધર્વદેવસેવ્યાઙ્ઘ્રિર્ગન્ધર્વપરમેશ્વરઃ  ।
ગૌરસિદ્ધો ગુણાવશ્યો ગૌરધર્મજ્ઞ એવ ચ ॥ ૮૭॥
ગુડાકાહૃદ્ ગોપરેશો ગિરાત્મા ગીઃપ્રિયંવદઃ ।
ગાલવર્ષિપ્રિયાપાદ્યો   ગોષ્ઠામયવિધસ્મરઃ ॥ ૮૮॥
ગાયત્રીમન્ત્રવિદ્વેદ્યો ગોચરપ્રિયવર્ધનઃ ।
ગમકો ગૌતમો ગાતા ગતિયાથાર્થ્યયોગકૃત ॥ ૮૯॥
ગોકર્ણારણ્યસંરન્તા ગોકર્ણાશ્રમવન્દિતઃ ।
ગાન્ધારનિર્ભયારામો ગાન્ધારક્ષોણિપાલકઃ ॥ ૯૦॥

ગુપ્તાર્થદો ગુણાગમ્યો ગ્રન્થપ્રકટપૌરુષઃ ।
ગતિભૃદ્ ગમ્યમૂર્તિશ્ચ   ગુણાદિશિવસંશ્રુતઃ ॥ ૯૧॥
ગિરાગમ્યો ગવામીશો ગિરર્થાર્થો ગિરાંવરઃ ।
ગૃહીતગુણવલ્લીલો ગાનવિજ્ઞાનપારદઃ॥ ૯૨॥
ગવ્યાપાલો ગણશ્રીશો ગોસ્વયમ્ભૂર્ગણેષ્ટભૂઃ ।
ગણનાથો ગૃહાનિષ્ઠો ગાનો ગાનો ગમાત્મકઃ ॥ ૯૩॥
ગુણાગુણગણાતીતો ગુણત્રયવિભાવનઃ ॥
ગોત્રાચારપ્રિયો ગોત્રો ગોત્રાનાથો ગુણાકરઃ ॥ ૯૪॥
ગાયમાનપ્રિયો ગ્લૌભૃદ્ ગીતાઙ્ગો  ગીતપેશલઃ ।
ગાનસામસમાગેયો ગણદુષ્કૃતનાશનઃ ॥ ૯૫॥
ગીર્વાણભાષાસમ્ભાષ્યો ગ્રીવાગરલશેષભૃત્ ।
ગણરાજાધિરાજશ્ચ ગતિમાન્ ગણવાન્ ગણી ॥ ૯૬॥
ગુણસૃગ્ ગતિધૃગ્ ગેયો ગર્વવદ્દુઃખકૃત્તમઃ  ।
ગુણભ્રાજો ગણશ્રેષ્ઠો ગુણકૃદ્ ગુણહૃદ્ ગૃહઃ ॥ ૯૭॥
ગુરુજ્ઞાનો ગુણાભ્ભોધિર્ગુહાધામા ગણપ્રભુઃ ।
ગોપ્યમૂર્તિર્ગુહીતાર્થો   ગૃહીતગુણવજ્જગત્ ॥ ૯૮॥
ગોત્રાપાલકપાલેષ્ટો ગાનનાદજ્ઞમન્મથઃ ।
ગોપસ્તોમપ્રિયાનન્દો ગૌરસ્વાધ્યાયવેદિતઃ ॥ ૯૯॥।
ગોત્રાહ્લાદકમૂર્તિશ્ચ   ગુણતત્ત્વવિવેકકૃત્ ।
ગોવેદ્યો ગોઽર્થવિદ્ ગદ્યો ગદ્યભાષાપ્રભાષણઃ ॥ ૧૦૦॥
ગતોર્મિષટ્કવર્ષિષ્ઠો     ગુણષટ્કપ્રધાનજિત્ ।
ગતકારણકાર્યશ્ચ ગતસામ્યાતિશાયકઃ ॥ ૧૦૧॥
ગતસર્વાવતારત્વાવતારિભેદકલ્પનઃ ।
ગુહ્યપ્રણવચિન્નાદો ગુહાસ્થાનસ્થિરાસનઃ ॥ ૧૦૨॥
ગાયત્રીજપસંસાધ્યો ગાયત્રીમત્પ્રપૂજિતઃ ।
ગાયત્રીમદ્ગુણાકારો ગાયત્રીમત્પરાત્મકઃ ॥ ૧૦૩॥
ગાયત્રીમત્સદાતુષ્ટો ગાયત્રીમત્સદાશિવઃ ।

8 sanskritdocuments.org



ગકારાદિશ્રીગોરક્ષસહસ્રનામસ્તોત્રમ્

ગાયત્રીમદધિષ્ઠાતા ગાયત્રીમત્ફલાત્મકઃ ॥ ૧૦૪॥
ગાયત્રીમત્સદાસેવ્યો ગાયત્રીમદ્યશોવહઃ ।
ગાયત્રીમદ્ગહાન્તઃસ્થો ગાયત્રીમત્સુખાલયઃ ॥ ૧૦૫॥
ગાયન્ત્રીવિદુષાંવર્ચો ગાયત્રીમદ્વિવર્ધનઃ ।
ગવાત્મવાન્ ગવાંવાગ્મી ગણશત્રુનિવર્હણઃ ॥ ૧૦૬॥
ગાયત્રીમન્મહાલોકો ગાયત્રીમત્પ્રિઙ્કરઃ ।
ગાયત્રીમત્કુલાનન્દી ગાયત્રીમદ્ધુરન્ધરઃ ॥ ૧૦૭॥
ગૌરીસરોનિજાનન્દો ગૌરીશસર આશ્રમઃ ।
ગૌરીસરસ્તપઃસ્થાયી ગૌરીશસર આસનઃ ॥ ૧૦૮॥
ગોસ્તનીફલભુગ્ ગાઢો ગૌરગાત્રો ગવાયનઃ ।
ગોગ્રામણીર્ગુણગ્રામો ગાઢાનુગ્રહકારકઃ ॥ ૧૦૯॥
ગુરુ મોહનિરાકર્તા ગાથામ્નાયદિવાકરઃ ।
ગરાગરાસમારન્તા ગોસ્તનીફલભોજનઃ ॥ ૧૧૦॥
ગુરુયોગફલસ્ત્રષ્ટા ચ ગાઢાનન્દામૃતાત્મકઃ ।
ગઢયોગાન્તરાત્મા ચ ગાઢયોગપુરાતનઃ ॥ ૧૧૧॥
ગુણાતિશયવાન્ ગણ્યો ગુણ્યો ગુણપરાયણઃ ।
ગોસિદ્ધસાધનાનાથો ગૂઢસત્પરમાર્થદઃ ॥ ૧૧૨॥
ગુરુસદ્ગુરુનામા ચ ગુરુશૈવશિવાર્થદઃ ।
ગુપ્તાવધૂતશૈલીભૃદ્ ગુરુયોગિશિવાત્મકઃ ॥ ૧૧૩॥
ગૂઢસિદ્ધાન્તસંસિદ્ધો ગતક્લેશતરઙ્ગકઃ  ।
ગતાખિલાધિસન્નાથો ગુહ્યસ્વસ્મરભૂતિમાન્ ॥ ૧૧૪॥
ગુહ્યોઙ્કારપ્રતિષ્ઠાનો ગુહાકઞ્જસ્થિરાસનઃ ।
ગૂઢધારોદયો ગોધા ગતાખિલકલઙ્કકઃ ॥ ૧૧૫॥
ગુર્વઙ્કભૂતિભૂષાઢ્યો ગુરુશો ગુરુખાત્મકઃ ।
ગુહ્યાત્મપરધામા ચ ગુહ્યશઙ્ખંસુખાર્થકૃત્ ॥ ૧૧૬॥
ગોપ્યશઙ્ખંશિરોધાયી ગાઢનિસ્સોમસૌહૃદઃ ।
ગૌરમૃગાજિનાધર્તા ગુરુશૈલીપરાર્થવિત્ ॥ ૧૧૭॥

ગુણષડ્વૈકૃતાતીતો ગૌરપદ્ધતિપાદુકઃ ।
ગુહ્યચિદુલ્લસન્મુદ્રો ગોઽજપાજાપશાન્તિકૃત્ ॥ ૧૧૮॥
ગુરુધૈર્યપરાશક્તિર્ગુહાદીપનવિગ્રહઃ ।
ગૌરચિન્મેખલાધારી ગૃહ્યયોગસુવસ્ત્રભૃત્ ॥ ૧૧૯॥
ગતાદ્વૈતેતરાભાસો ગઢતન્મયકારકઃ ।
ગતોપાધિનિજાનન્દદિગ્દેશસુદૃઢાસનઃ ॥। ૧૨૦॥
ગુહાપ્રાદેશનિલયો ગુહાસાક્ષાત્પ્રકાશકઃ ।
ગતમૃત્યુમહામોહો ગાઢાજાજવનીનટઃ ॥ ૧૨૧॥
ગાઢવાસનવલ્લીભુગ્ ગુહાત્મજ્ઞાનસર્વગઃ ।
ગાઢાવર્તજગદ્વેત્તા ગતોત્થાનમયાત્મકઃ ॥ ૧૨૨॥
ગતોત્થાધારધર્મજ્ઞો ગતવિશ્રાન્તિચિન્મયઃ ।
ગૃહીતચિન્મયાકારો ગૃહીતપદમુક્તિદઃ ॥ ૧૨૩॥
ગુર્વાજ્ઞો ગૌરસિદ્ધેન્દ્રો ગુહાદેસદાઽમૃતઃ ।
ગણશુદ્ધો ગણાભિજ્ઞો ગાત્રોદ્વારકરપ્રભુઃ ॥ ૧૨૪॥
ગાત્રસત્યો ગવેષેષ્ટો ગાઢભોક્તા ગુહાચલઃ ।
ગતવ્યામોહમાત્સર્યો ગુરુજ્ઞાનપ્રબોધકઃ ॥ ૧૨૫॥
ગતપારમહામોહતરઙ્ગાબ્ધિવિશોષણઃ  ।
ગતભીર્ગતદૈન્યશ્ચ ગતલજ્જો ગતામયઃ ॥ ૧૨૬॥
ગતશોકો ગતાર્તિશ્ચ   ગાઢાલસ્યવિવર્જિતઃ   ।
ગાઢમોહમદચ્છિચ્ચ ગાઢદમ્ભાસુખાવહઃ ॥ ૧૨૭॥
ગતમાયો ગતભ્રાન્તિર્ગુર્વાજ્ઞામાર્ગદર્શકઃ ।
ગાઢાહઙ્કારશૂન્યશ્ચ ગર્વમોહપરાઙ્મુખઃ ॥ ૧૨૮॥
ગતાત્યન્તમદક્રોધો ગાઢાવિદ્યાખ્યદોષમુટ્ ।
ગતકામાઙ્કુરો  ગાઢાસૂયાધર્મપરાઙ્મુખઃ ॥ ૧૨૯॥
ગુણવદ્વાદસદ્વક્તા ગુણવચ્છાસ્ત્રવિદ્વભુઃ ।
ગુણવદ્યોગસન્તાનો ગુણવદ્યોગસિદ્ધિદઃ ॥ ૧૩૦॥
ગુણેન્દ્રિયતિરસ્કર્તા ગુણવન્માનવર્ધનઃ ।
ગુણવત્સમ્પ્રદાયેષ્ટો ગુણવદ્ગુણશોધકઃ ॥ ૧૩૧॥

ગર્ભામયનિરાકર્તા ગર્વવત્કુલકન્દનઃ ।
ગર્વવત્પ્રાણસંહર્તા ગુણવદ્વૃત્તિદાયકઃ  ॥ ૧૩૨॥
ગૂઢપિણ્ડાદિભૂજન્મા ગાત્રશોધકનામકઃ ।
ગતસર્વાસુરવ્યૂહો ગૂઢશક્તિપ્રદીપકઃ ॥ ૧૩૩॥
ગુણાપારાપરાશક્તિર્ગુણવત્પરશક્તિકઃ ।
ગુણવત્સૂક્ષ્મશક્તિજ્ઞો ગુણવન્નિજશક્તિકઃ ॥ ૧૩૪॥
ગન્ધર્વપ્રાણપાલેશો ગીર્વાણબલવૃદ્ધિકૃત્ ।
ગીર્વાણલોકધૃઙ્નાથો  ગાઢેચ્છો ગતિભોગદઃ ॥ ૧૩૫॥
ગૃહીતજ્ઞાનકૃન્મૂર્તિર્ગૃહીતો   ગિરિગો ગદઃ ।
ગોપગીતિપ્રસન્નાત્મા ગિરિરાજેષ્ટસાધકઃ ॥ ૧૩૬॥
ગણકપ્રવરપ્રજ્ઞો ગર્ગાહર્ગણંશક્તિકૃત્ ।
ગણકાનામ્પતિર્ગોષ્ઠો ગૌરવાણીશ્વરેશ્વરઃ ॥ ૧૩૭॥
ગિરીન્દ્રાભયમૂર્તિશ્ચ   ગુહાચિન્તિતપૂરણઃ ।
ગ્રન્થસર્વસ્વરૂપાર્થો ગીતાલાપવિચક્ષણઃ ॥ ૧૩૮॥
ગીઃશ્રેષ્ઠો ગુણસમ્પન્નો ગીર્વાણેન્દ્રશિરોમણિઃ ।
ગૃહીતયોગસન્મૂર્તિર્ગૃહીતસ્થિરશેમુષિઃ   ॥ ૧૩૯॥
ગન્ધર્વરાજરાજેષ્ટો ગીર્વાણપ્રપિતામહઃ ।
ગીર્વાણેન્દ્રાર્ચિતાપાદપીઠો   ગૌરવવસ્તુભૂઃ ॥ ૧૪૦॥
ગુણમાત્રસદાસાક્ષી ગુણિરૂપો ગુણિપ્રદઃ ।
ગાયકો ગન્ધવાડગ્ર્યો ગીર્વાણેશશતોદિતઃ ॥ ૧૪૧॥
ગુહાનાદપ્રવીણશ્ચ ગુહાનાદજનિશ્રુતઃ ।
ગુહાપશ્યન્તીભૂર્ગૂઢમધ્યમાનાદભૃન્મતઃ ॥ ૧૪૨॥
ગીર્દેવો ગ્લાસકૃદ્ ગર્વો ગીઃસેવ્યો ગીઃપ્રિયઙ્કરઃ ।
ગીઃશોકાર્તિહરો   ગોવિદ્ ગિરનર્થાર્થખણ્ડનઃ ॥ ૧૪૩॥
ગમ્ભીરૈશ્વર્યસંસિદ્ધો ગાઢાપદ્વિનિવારકઃ
ગન્ધર્વલોકભીભ્રંશી ગુણિશુદ્ધો ગુણીષ્ટભૂઃ ॥ ૧૪૪॥
ગણોન્નીતો ગુણોલ્લાસો ગુણભ્રાડ્ ગીર્નમસ્કૃતઃ ।

ગણાર્હ્યો ગણસંવીતો ગર્મુદાસનસંસ્થિતઃ ॥ ૧૪૫॥
ગોયોગપદ્ધતેઃકર્તા ગુરુયોગાર્થશૈલિકઃ ।
ગોયોગવસ્તુસન્દર્શી ગમ્ભીરાજપમન્ત્રદઃ ॥ ૧૪૬॥
ગુરુસોઽહંસુમન્ત્રજ્ઞો ગૂઢયોગવિભૂતિવિત્ ।
ગોસત્યજ્ઞાનચિદ્બ્રહ્મ ગુરુપાદ્ ગુરુપાદુકઃ ॥ ૧૪૭॥
ગૂઢપાદો ગુડાકાજિદ્ ગુહાશ્રેષ્ઠો ગુહાશ્રિતઃ ।
ગતસર્વેન્દ્રિયાભાસો ગાથાગેયો ગતાનૃતઃ ॥ ૧૪૮॥
ગુરુપુત્રસ્તવારાધ્યો ગુરુપુત્રાર્ચિતાઙ્ઘ્રિકઃ    ।
ગુરુપુત્રેષ્ટસિદ્ધેઃ કૃદ્ ગુરુપુત્રમહાપ્રિયઃ ॥ ૧૪૯॥।
ગુરુયોગસમૃદ્ધીશો ગુરુયોગવિભાવનઃ ।
ગૌરપુણ્યકથો ગૌરકાવ્યો ગીતવિશારદઃ ॥ ૧૫૦॥
ગાથાગીતો ગતીશશ્ચ ગૌરૈશ્વર્યો ગણાર્તિભિત્   ।
ગૌરભૈરવસોઽહઞ્જ્ઞો ગૌરલોકફલપ્રદઃ ॥ ૧૫૧॥
ગુરુભક્તસુખામ્ભોધિર્ગૌરસૂરશતપ્રભઃ ।
ગૌરવાણીશસદ્રૂપો ગોપ્યપાતઞ્જલસ્મૃતઃ ॥ ૧૫૨॥
ગીતકાવ્યકથાલાપવિદગ્ધો ગીતગાયકઃ ।
ગૌત્રૈકવિશદો ગોત્રાત્રાણનન્દનકારકઃ ॥ ૧૫૩॥
ગોત્રાચાતકજીમૂતો ગોત્રાગણનતત્પરઃ ।
ગતાગતબહિર્ભૂતો ગોનિત્યો ગુણદચ્છવિઃ ॥ ૧૫૪॥
ગતાકારો ગુણાનન્દો ગુણ્યસ્મિતવિભૂષિતઃ ।
ગૌરભસ્માવગુણ્ઠાઢ્યો ગુણ્યમાલાવિરાજિતઃ ॥ ૧૫૫॥
ગોવર્ધનધરપ્રેષ્ઠો ગોપમણ્ડલમધ્યગઃ ।
ગોપકશ્ચૈવ ગોપીથો ગવાનુગતિશોભનઃ ॥ ૧૫૬॥
ગ્લાન્યાદિપારતન્ત્ર્યાદિવિશેષરહિતઃ સદા ।
ગાયત્રીયોગસંસ્નાતો ગાયત્રીજપતત્પરઃ ॥ ૧૫૭॥
ગાયત્રીમૂલસર્વજ્ઞો ગાયત્ર્યજપજાપકઃ ।
ગૌરાબ્જમાલી ગુહ્યાર્થ્યો ગૌરગોકુલરક્ષકઃ ॥। ૧૫૮॥

ગોયમપ્રેષ્યભીભૂતો ગોકાલભયનાશકઃ ।
ગોવિશ્વપાલકો ગન્ધપાદનાનન્દનન્દિતઃ ॥ ૧૫૯॥
ગૌતમાદિમહર્ષીશો ગુરુગૌતમશાસ્ત્રદઃ ।
ગૌતમન્યાયયુક્તાત્મા ગૌતમજ્ઞાનદીપકઃ ॥ ૧૬૦॥
ગોત્રાવિલાસગર્વિષ્ટો   ગોત્રારક્ષી ગતોન્નતઃ ।
ગોદેવબ્રહ્મવર્ત્માત્મા ગોબ્રાહ્મણશિરોમણિઃ ॥ ૧૬૧॥
ગોબ્રહ્મદેવતાદુર્ગો ગોબહ્માશનિપઞ્જરઃ ।
ગતસર્વભયભ્રાન્તિર્ગતસઙ્ગો  ગતાઞ્જ્જનઃ ॥ ૧૬૨॥
ગૂઢકૂટસ્થધામા ચ ગ્રસ્તકાલભયવ્યથઃ ।
ગૂઢાતિગોમનોવાચાં ગૂઢસઙ્કર્ષણાત્મકઃ ॥ ૧૬૩॥
ગૂઢહેતુ ગૂંહીતજ્ઞો ગૃહિસર્વાભયઙ્કરઃ ।
ગૂઢવિશ્વો ગતોન્નાહો ગતાશીર્ગોદુરાસદઃ ॥ ૧૬૪॥
ગૂઢસર્વગતિર્ગૂઢમહારુદ્રો ગુહાન્તરઃ ।
ગતસર્વાનૃતાલોકો ગૂઢકામ્યો ગવામૃતઃ ॥ ૧૬૫॥
ગવાનુલ્લઙ્ઘ્યતામા  વૈ ગૂઢસર્વસુખૈકભૂઃ ।
ગૂઢવિશ્વપિતા ગૂઢવિશ્વતોમુખ એવ ચ ॥ ૧૬૬॥
ગીઃસર્વાશ્ચર્યસમ્ભૂતિર્ગૂરુસર્વવિકારહૃત્ ।
ગૌરસર્વાર્થવિશ્વાત્મા ગતિસર્વશરીરિજિત્ ॥ ૧૬૭॥
ગાઢાનન્તપદાશક્તિર્ગતાપત્તિર્ગવાક્ષરઃ ।
ગાઢસ્નેહો ગુહાહંસો ગુહાસોઽહંનિયોજકઃ ॥ ૧૬૮॥
ગૂઢોચેતનજીવેશો ગાઢાનન્તયશાઃ સ્મૃતઃ ।
ગોત્રૈકવિસ્ફુરદ્વીર્યો ગતાહંવાદ એવ ચ ॥ ૧૬૯॥
ગતપારો ગવિષ્ઠાદ્યો ગુણકલ્યાણસાગરઃ ।
ગિરીશબ્રહ્મવૈકુણ્ઠાદ્યુત્કૃષ્ટતર ચેતનઃ ॥ ૧૭૦॥
ગુહાન્તર્યામિભ્રાજિષ્ણુર્ગૌરીકોટ્યરિમર્દનઃ ।
ગભસ્તિમદનન્તાભો ગુહ્યકેશવિભૂતિદઃ ॥ ૧૭૧॥
ગાત્રહીનશતાનન્તરૂપલાવણ્યસાગરઃ ।
ગિરશિબ્રહ્મવિષ્ણ્વાખ્યજગદ્ભઙ્ગાદિકારકઃ  ॥ ૧૭૨॥

ગાઢકાલમહાકાલો ગામ્ભીર્યૌદાર્યસાગરઃ ।
ગોત્રાદુગ્ઘસુધામોદો ગાથાકાવ્યકથોદિતઃ ॥ ૧૭૩॥
ગાથાવિદગ્ધો ગૌરીષ્ટો ગદ્યપદ્યપ્રદીપનઃ ।
ગુહ્યોપનિષદાવેદ્યો ગુહ્યબ્રહ્મશિવાત્મકઃ ॥ ૧૭૪॥
ગિરાદ્યો ગ્રન્થિહૃદ્ ગ્રન્થી ગુણવૃદ્ધિપ્રયોજકઃ ।
ગુણર્ધિદશ્ચ   સર્વેષાં ગીષ્પતીશ્વરપુઙ્ગવઃ  ॥ ૧૭૫॥
ગાઢાધારાધરો ગુપ્તસ્વાધિષ્ઠાનદૃઢાસનઃ ।
ગર્ભાસ્તમણિપૂરાર્કો ગુહાનાહતચક્રભઃ ॥ ૧૭૬॥
ગુહાબ્જવાસો ગગનમહાપદ્મપદાશ્રયઃ ।
ગલદેશવિશુદ્ધસ્થો ગલત્પીયૂષજોષણઃ ॥ ૧૭૭॥
ગોબ્રહ્મરન્ધ્રવેશ્માર્કો ગગનાકૃતિનિર્મલઃ  ।
ગતમાન્દ્યો ગુણપ્રજ્ઞો ગૂઢાજ્ઞાચક્રભાસ્કરઃ ॥ ૧૭૮॥
ગુરુસિદ્ધાસનસ્થાયી ગુહાપદ્માસનસ્થિતઃ ।
ગૂઢાધારાદ્યુપાદેષ્ટા ગોપ્યલક્ષવિચારકૃત્ ॥ ૧૭૯॥
ગુહાસ્તમ્ભોપદિષ્ટાત્મા ગોપ્યશૂન્યવિધાનદઃ ।
ગોપ્યદેવો ગતદ્વન્દ્વો ગૌરદેવો ગતત્રિવૃત્ ॥ ૧૮૦॥
ગેષ્ણુર્ગેત્ણ્વાશ્રયો ગેષ્ણુપતિર્ગેષ્ણુનટપ્રિયઃ ।
ગોરગ્ ગોરક્ષનાથશ્ચ ગોધૂમારાધ્યવિગ્રહઃ ॥ ૧૮૧॥
ગોપા ગોપાપ્રિયો ગ્રાહી ગોપાર્હ્યો ગોષ્ઠપાલકઃ ।
ગુપ્તો ગોપાલનામાપિ ગૌષ્ઠીનસ્થો ગવીશ્વરઃ ॥ ૧૮૨॥
ગઙ્ગામૌલિર્ગવામીશો  ગોગમ્યો ગોવિદાઙ્ગતિઃ  ।
ગવેડ્યો ગગનાકારો ગ્રત્સાધિર્ગોધરો ગ્રહી ॥ ૧૮૩॥
ગોધનો ગોધનાધીશો ગુપ્તવસ્તુજ્ઞ એવ ચ ।
ગોકુલી ગુપ્તગુર્ગોધુગ્ ગોરજશ્છુરિતાકૃતિઃ   ॥ ૧૮૪॥
ગુપ્તેન્દ્રિયકુલો ગુપ્તગોરક્ષો ગોમતાઙ્ગતિઃ  ।
ગૂઢાત્મા ગુપ્તગોરૂપો ગોપજ્યેષ્ઠો ગવાઙ્ગતિઃ  ॥ ૧૮૫॥
ગેષ્ણુપ્રાણો ગુણાગમ્યો ગેષ્ણુજ્ઞો ગેષ્ણુસર્વવિત્ ।

ગુણપ્રાગ્ ગુણધામા ચ ગોદાનવિધિવેદકઃ ॥ ૧૮૬॥
ગોષ્ઠીપાલો ગીતિપટુર્ગીતિગીતો ગતાલસઃ ।
ગોપિકાગીતસન્તુષ્ટો ગીતાગીતવિશારદઃ ॥ ૧૮૭॥
ગીતિપ્રીતો ગુહાગુહ્યો ગૃહ્યગીતવિવેચકઃ ।
ગીતોપનિષદાગમ્યો ગીતોપનિષદક્ષરઃ ॥ ૧૮૮॥
ગુણવિદૂ ગુણમર્યાદો ગન્ધગ્રાહી ગુણોત્કટો ગોજિત્ ।
ગર્ગાનુગ્રહકર્તા ગર્ગાચાર્યભ્રમાર્તિસંહર્તા   ॥ ૧૮૯॥
ગર્ગપ્રત્યર્થિધ્ગો   ગીર્વાણેશાદિસંસ્તુતો ગોભ્રાટ્ ।
ગ્રહદોષનિરાકર્તા ગોત્રપ્રાણોઽથ ગર્વવિચ્છેત્તા ॥ ૧૯૦॥
શ્રીગોરક્ષસહસ્રનામકમદસ્ત્રૈલોક્યભૂષાસ્પદં
શક્રાદ્યૈરખિલૈરજસ્ત્રમમરૈસ્તોષ્ટૂય્યમાનં  ભૃશમ્ ।
ગાદિગ્રન્થનિગુમ્ફિત શુભતર વિદ્વઞ્જનાનન્દં
યોગીશાનનુનં સદાસ્તુ ભવતાં તુષ્ટ્યૈ ચ પુષ્ટ્યૈ મુદે ॥ ૧૯૧॥
સ્વસ્તિ શ્રીં  શ્રેયઃ શ્રેણયઃ શ્રીમતાં સમુલ્લસન્તુતરામ્ ।
ઇતિ શ્રી સિદ્ધસાધ્યવિદ્યાધરગન્ધર્વસિદ્ધયોગીન્દ્ર
દેવેન્દ્રનરેન્દ્રાદિવન્દાદારુવૃન્દ
વન્દિતાનન્દમકરન્દવિન્દુસન્દોહનિસ્યન્દિપદારવિન્દસ્ય
ત્રિભુવનગુણોસ્ત્રિલોચનસ્ય ગર્ગાદિમહર્ષિગીતસ્ય   ભગવતો
ગોરક્ષનાથસ્ય ગકારાદિ સહસ્રનામસ્તુતિઃ સમ્પૂર્ણા ।

